
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2235 21-06-2024 - ൽ മറുപടിയ്ക്

കുട്ടികളെ ദത്തെടുക്കുന്നതിനുള്ള നിയമവ്യവസ്ഥകള്‍

ചോദ്യം ഉത്തരം

ശ്രീ. ഐ. ബി. സതീഷ്,
ശ്രീ. പി.വി. ശ്രീനിജിൻ,

ശ്രീ. എച്ച്. സലാം,
ശ്രീ. പി. മമ്മിക്കുട്ടി

ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ) സംസ്ഥാനത്ത് കുട്ടികളെ

ദത്തെടുക്കുന്നതിന് ദാതാക്കളും

സ്വീകര്‍ത്താക്കളും ഏതെല്ലാം

നിയമങ്ങളും നിബന്ധനകളുമാണ്

പാലിക്കേണ്ടതെന്നും അതു

സംബന്ധിച്ച നിയമവ്യവസ്ഥകളും

വിശദമാക്കുമോ;

(എ) സംസ്ഥാനത്ത്‌ ദത്തെടുക്കല്‍ നടപടിക്രമം നടപ്പിലാക്കുന്നത്‌ 2015 ലെ

ബാലനീതി നിയമവും 2022 ലെ അഡോപ്ഷന്‍ റഗുലേഷന്‍

പ്രകാരവുമാണ്‌. അനാഥരും ഉപേക്ഷിക്കപ്പെട്ടവരും ഏല്‍പ്പിച്ച്‌
കൊടുക്കപ്പെട്ടതുമായ കുട്ടികളെയാണ്‌ സെന്‍ട്രല്‍ അഡോപ്ഷന്‍

റിസോഴ്സ്‌ അതോറിറ്റിയുടെ (CARA) മാര്‍ഗ്ഗനിര്‍ദ്ദേശപ്രകാരം ദത്ത്‌
നല്‍കുന്നത്‌. അനാഥരും ഉപേക്ഷിക്കപ്പെട്ടവരും ഏല്‍പ്പിച്ച്‌
കൊടുക്കപ്പെട്ടതുമായ വിഭാഗത്തില്‍പ്പെടുന്ന കുട്ടികള്‍ ചൈല്‍ഡ്‌
വെല്‍ഫയര്‍ കമ്മിറ്റി മുമ്പാകെ എത്തിപ്പെടുകയാണെങ്കില്‍ CWC
ഉത്തരവോട്‌ കൂടി 6 വയസ്സില്‍ താഴെയുള്ള കുട്ടികളെ അംഗീകൃത

ദത്തെടുക്കല്‍ സ്ഥാപനത്തിലേക്കും 6 വയസ്സിന്‌ മുകളില്‍ പ്രായമുള്ള

കുട്ടികളെ ചില്‍ഡ്രന്‍സ്‌ ഹോമിന്റെ സംരക്ഷണയിലേക്ക്‌ മാറ്റുകയാണ്‌
ചെയ്യുന്നത്‌. കുട്ടി സ്ഥാപനത്തില്‍ വന്ന്‌ 3 പ്രവര്‍ത്തി ദിസത്തിനകം

കുട്ടിയെ സംബന്ധിച്ചുള്ള വിവരങ്ങള്‍ 2022 ലെ അഡോപ്ഷന്‍

റഗുലേഷന്‍ 6(5) പ്രകാരം ദത്തെടുക്കല്‍ പോര്‍ട്ടലില്‍ അംഗീകൃത

ദത്തെടുക്കല്‍ സ്ഥാപനം രേഖപ്പെടുത്തേണ്ടതാണ്‌. ഉപേക്ഷിക്കപ്പെട്ട

(Abandoned) നിലയില്‍ കണ്ടെത്തിയ കുട്ടികളെ സംബന്ധിച്ച

വിവരങ്ങള്‍ കുട്ടിയുടെ ഉത്തമതാത്പര്യം പ്രകാരം കുട്ടിയുടെ

വിശദവിവരങ്ങളും ചിത്രങ്ങളും വ്യാപക പ്രചാരമുള്ള ദേശീയ പത്രങ്ങളില്‍

കുട്ടിയെ സ്വീകരിച്ച ദിവസം മുതല്‍ 3 പ്രവര്‍ത്തി ദിവസങ്ങള്‍ക്കകം

പരസ്യപ്പെടുത്തുന്നതിനുള്ള നടപടി ജില്ലാ ശിശു സംരക്ഷണ യൂണിറ്റ്‌
മുഖാന്തിരം സ്വീകരിച്ച്‌ വിജ്ഞാപനം പുറപ്പെടുവിച്ച്‌ 30 ദിവസത്തിനകം

കുട്ടിയെ ആരും അന്വേഷിച്ച്‌ വന്നില്ലായെങ്കില്‍ പ്രസ്തുത വിവരം ജില്ലാ

ശിശു സംരക്ഷണ യൂണിറ്റും സ്ഥാപനവും ചൈല്‍ഡ്‌ വെല്‍ഫയര്‍

കമ്മിറ്റിയെ അറിയിക്കേണ്ടതാണ്‌ . കുട്ടിയുടെ പ്രായം രണ്ട്‌ വയസ്സില്‍

താഴെയാണെങ്കില്‍ രണ്ട്‌ മാസത്തിനകവും രണ്ട്‌ വയസ്സിന്‌ മുകളില്‍

പ്രായമാണെങ്കില്‍ നാല്‌ മാസത്തിനകവും സ്ഥാപനം ചൈല്‍ഡ്‌
വെല്‍ഫയര്‍ കമ്മിറ്റിയില്‍ അപേക്ഷ നല്‍കി ആയതിന്റെ

അടിസ്ഥാനത്തില്‍ ലീഗലി ഫ്രീ ഫോര്‍ അഡോപ്ഷന്‍ സര്‍ട്ടിഫിക്കറ്റ്‌
ചൈല്‍ഡ്‌ വെല്‍ഫയര്‍ കമ്മിറ്റി അനുവദിക്കുന്നതാണ്‌.

മാതാപിതാക്കളോ രക്ഷിതാക്കളോ കുട്ടിയെ സറണ്ടര്‍ ചെയ്യാന്‍

താത്പര്യപ്പെടുകയാണെങ്കിൽ ബാലനീതി നിയമം 35 പ്രകാരവും ജെ

ജെ മോഡല്‍ റൂള്‍ ഫോം 23 ന്റെ അടിസ്ഥാനത്തിലും അപേക്ഷ

ചൈല്‍ഡ്‌ വെല്‍ഫയര്‍ കമ്മിറ്റിയ്ക്ക്‌ നല്‍കേണ്ടതാണ്‌. 2022 ലെ

അഡോപ്ഷന്‍ റഗുലേഷന്‍ 7 (3) പ്രകാരം ചൈല്‍ഡ്‌ വെല്‍ഫയര്‍

കമ്മിറ്റി മുമ്പാകെ സറണ്ടര്‍ ഡീഡ്‌ ഒപ്പ്‌ വയ്ക്കണം. 60 ദിവസത്തിനകം ടി

കുട്ടിയെ അന്വേഷിച്ച്‌ ആരും വന്നില്ലായെങ്കില്‍ ചൈല്‍ഡ്‌ വെല്‍ഫയര്‍

കമ്മിറ്റി കുട്ടിയ്ക്ക്‌ ലീഗലി ഫ്രീ സര്‍ട്ടിഫിക്കറ്റ്‌ അനുവദിക്കുന്നതാണ്‌.

മേല്‍ പ്രതിപാദിച്ച കുട്ടികളുടെ ലീഗലി ഫ്രീ സര്‍ട്ടിഫിക്കറ്റ്‌ ചൈല്‍ഡ്‌
വെല്‍ഫയര്‍ കമ്മിറ്റി അനുവദിച്ചതിന്‌ ശേഷം സ്ഥാപനം കുട്ടിയുടെ

ലീഗലി ഫ്രീ സര്‍ട്ടിഫിക്കറ്റ്‌ മെഡിക്കല്‍ എക്സാമിനേഷന്‍ റിപ്പോര്‍ട്ട്‌,
ചൈല്‍ഡ്‌ സ്റ്റഡി റിപ്പോര്‍ട്ട്‌ എന്നിവ ദത്തെടുക്കല്‍ പോര്‍ട്ടലില്‍

അപ്‍ലോഡ്‌ ചെയ്യുകയും സെൻട്രൽ അഡോപ്ഷന്‍ റിസോഴ്സ്‌
അതോറിറ്റിയുടെ (CARA) മാര്‍ഗ്ഗനിര്‍ദ്ദേശപ്രകാരം കുടുംബങ്ങളിലേക്ക്‌
ദത്ത്‌ നല്‍കുകയും ചെയ്യുന്നു.

2022 ലെ അഡോപ്ഷന്‍ റഗുലേഷന്‍ പ്രകാരം ദത്തെടുക്കാന്‍

ആഗ്രഹിക്കുന്ന അപേക്ഷകര്‍ ദത്തെടുക്കല്‍ വെബ്‌പോര്‍ട്ടല്‍ മുഖാന്തിരം

രജിസ്റ്റര്‍ ചെയ്യുകയും 30 ദിവസത്തിനകം അനുബന്ധ രേഖകളായ

ഫോട്ടോഗ്രാഫ്‌, ജനന സര്‍ട്ടിഫിക്കറ്റ്‌, വിലാസം തെളിയിക്കുന്ന രേഖ,
വരുമാന സര്‍ട്ടിഫിക്കറ്റ്‌, വിവാഹ സര്‍ട്ടിഫിക്കറ്റ്‌, മെഡിക്കല്‍

സര്‍ട്ടിഫിക്കറ്റ്‌ എന്നിവ സൈറ്റില്‍ അപ്‍ലോഡ്‌ ചെയ്യേണ്ടതാണ്‌. 60
ദിവസത്തിനകം ജില്ലാ ശിശു സംരക്ഷണ ഓഫീസറുടെ

നേതൃത്വത്തിലുള്ള ടീം അപേക്ഷകരുടെ ഹോം സ്റ്റഡി നടത്തി ശുപാര്‍ശ

അടക്കമുള്ള ഹോം സ്റ്റഡി റിപ്പോര്‍ട്ട്‌ സൈറ്റില്‍ അപ്‍ലോഡ്‌
ചെയ്യുന്നതാണ്‌. രജിസ്റ്റര്‍ ചെയ്ത തീയതിയുടെ അടിസ്ഥാനത്തിലുള്ള

സീനിയോരിറ്റി ക്രമം അനുസരിച്ചാണ് കുട്ടിയുടെ റഫറല്‍

അപേക്ഷകര്‍ക്ക്‌ ലഭിക്കുന്നത്‌. റഫറല്‍ വന്ന്‌ 48 മണിക്കൂറിനകം

അപേക്ഷകര്‍ കുട്ടിയുടെ ചൈല്‍ഡ്‌ സ്റ്റഡി റിപ്പോര്‍ട്ടും മെഡിക്കല്‍

എക്സാമിനേഷന്‍ റിപ്പോര്‍ട്ടും പരിശോധിച്ചതിന്റെ അടിസ്ഥാനത്തിലും

കുട്ടിയെ ദത്തെടുക്കാന്‍ തല്‍പ്പരരുമാണെങ്കില്‍ റിസര്‍വ്വ്‌
ചെയ്യേണ്ടതാണ്‌. റിസര്‍വ്വ്‌ ചെയ്ത്‌ 30 ദിവസത്തിനകം കുട്ടി

എവിടെയാണോ നില്‍ക്കുന്നത്‌ ആ സ്ഥാപനത്തിലെ അഡോപ്ഷന്‍

കമ്മിറ്റി മുമ്പാകെ ഹാജരായി അഡോപ്ഷന്‍ കമ്മിറ്റി അംഗീകരിക്കുന്ന

പക്ഷം കുട്ടിയെ 10 ദിവസത്തിനകം പ്രീ അഡോപ്ഷന്‍ ഫോസ്റ്റര്‍

കെയര്‍ എഗ്രിമെന്റിന്റെ അടിസ്ഥാനത്തില്‍ അപേക്ഷകര്‍ക്ക്‌ കുട്ടിയെ

നല്‍കുന്നതാണ്‌. അപേക്ഷകര്‍ സമര്‍പ്പിച്ച രേഖകളും കുട്ടിയെ

സംബന്ധിച്ച രേഖകളും അഡോപ്ഷന്‍ കമ്മിറ്റിയുടെ മിനിട്ട്‌സും

അംഗീകൃത ദത്തെടുക്കല്‍ സ്ഥാപനം 5 ദിവസത്തിനകം ജില്ല ശിശു

സംരക്ഷണ യൂണിറ്റിന്‌ നല്‍കേണ്ടതും ആയത്‌ പരിശോധിച്ച്‌ ജില്ലാ

മജിസ്‌ട്രേറ്റിന് സമര്‍പ്പിക്കേണ്ടതുമാണ്‌ . രണ്ട്‌ മാസത്തിനകം ജില്ലാ

മജിസ്‌ട്രേറ്റ് ദത്തെടുക്കല്‍ ഉത്തരവ്‌ പുറപ്പെടുവിക്കേണ്ടതും ദത്തെടുക്കല്‍

ഉത്തരവ്‌ പുറപ്പെടുവിച്ച്‌ 5 ദിവസത്തിനകം ജനന സര്‍ട്ടിഫിക്കറ്റിന്‌
അപേക്ഷ നല്‍കി കുട്ടിയുടെ ജനന സര്‍ട്ടിഫിക്കറ്റ്‌ അപേക്ഷകര്‍ക്ക്‌
നല്‍കേണ്ടതുമാണ്‌. കുട്ടി പ്രി അഡോപ്ഷന്‍ ഫോസ്റ്റര്‍ കെയറിന്‌
പോയി 2 വര്‍ഷത്തേക്ക്‌ ആദ്യ ഫോളോ അപ്പ്‌ മൂന്ന്‌ മാസത്തിനകവും

തുടര്‍ന്നുള്ള ഫോളോ അപ്പ്‌ 6 മാസത്തെ ഇടവേളയിലും അംഗീകൃത

ദത്തെടുക്കല്‍ സ്ഥാപനം നടത്തേണ്ടതാണ്‌.

(ബി) സംസ്ഥാനത്തൊട്ടാകെ കുട്ടികളെ

ദത്തെടുക്കുന്നതിനുള്ള എത്ര

അപേക്ഷകളാണ് നിലവിൽ

ലഭിച്ചിട്ടുള്ളതെന്ന് അറിയിക്കുമോ;

(ബി)
ദത്തെടുക്കലിനായി പോര്‍ട്ടലില്‍ 1618 അപേക്ഷകരാണ്‌ നിലവില്‍

രജിസ്റ്റര്‍ ചെയ്തിരിക്കുന്നത്‌.

(സി)

നിയമപ്രകാരം ഏതെല്ലാം

വിഭാഗത്തിൽപ്പെട്ടവര്‍ക്ക് ഏതെല്ലാം

പ്രായത്തിലുള്ള കുട്ടികളെയാണ് ദത്ത്

നല്‍കി വരുന്നതെന്ന്

വ്യക്തമാക്കാമോ;

(സി) 2022 ലെ അഡോപ്ഷന്‍ റഗുലേഷനില്‍ പ്രതിപാദിക്കുന്ന പ്രകാരം

ദത്തെടുക്കല്‍ ആഗ്രഹിക്കുന്ന അപേക്ഷകര്‍, രണ്ട്‌ വര്‍ഷം വൈവാഹിക

ബന്ധം പൂര്‍ത്തിയായ ദമ്പതികള്‍, സിംഗിള്‍ പാരന്റ്എന്നിവര്‍ക്ക്‌
കുട്ടികളെ ദത്തെടുക്കാവുന്നതാണ്‌. സിംഗിള്‍ പാരന്റ് പുരുഷനാകുന്ന

പക്ഷം പെണ്‍കുട്ടിയെ ദത്തു നല്‍കാന്‍ നിയമപ്രകാരം വ്യവസ്ഥയില്ല.
ദത്തെടുക്കുന്ന കുട്ടിയും അപേക്ഷകരും തമ്മില്‍ 25 വയസ്സിന്റെ

പ്രായവ്യത്യാസം ഉണ്ടാവേണ്ടതാണ്‌. ദത്തെടുക്കുന്ന അപേക്ഷകര്‍ക്ക്‌
ശാരീരികമായും, മാനസികമായും, വൈകാരികമായും,
സാമ്പത്തികമായും കഴിവുള്ളവരായിരിക്കണം.

ചുവടെ ചേര്‍ത്തിട്ടുള്ള പട്ടിക പ്രകാരം അപേക്ഷകരുടെ

പ്രായത്തിനുസരിച്ചുള്ള കുട്ടികളെ ദത്ത്‌ നല്‍കുന്നതാണ്‌.

കുട്ടിയുടെ
പ്രായം

ദമ്പതികളായ
അപേക്ഷകരുടെ
പരമാവധി സംയോജിത
പ്രായം

ഏക
രക്ഷിതാവിന്റെ
പരമാവധി പ്രായം

2
വയസ്സുവരെ

85വയസ്സ് 40വയസ്സ്

2- 4 വയസ്സ് 90വയസ്സ് 45വയസ്സ്

4-8വയസ്സ് 100വയസ്സ് 50വയസ്സ്

8-18വയസ്സ് 110വയസ്സ് 55വയസ്സ്

(ഡി)

ദത്തെടുക്കല്‍ നടപടികള്‍ അതീവ

ഗൗരവത്തിലും പരമാവധി വേഗത്തിലും

നടപ്പാക്കുന്നതിനും തുടര്‍ നിരീക്ഷണ,
നിയന്ത്രണങ്ങള്‍ കൂടുതല്‍

കാര്യക്ഷമമാക്കുന്നതിനും

ആവശ്യമെങ്കില്‍ നിയമഭേദഗതി

വരുത്താൻ നടപടി സ്വീകരിക്കുമോ?

(ഡി) 2015 ലെ ബാലനീതി നിയമം 56(1) പ്രകാരം അനാഥരും

ഉപേക്ഷിക്കപ്പെട്ടവരും ഏല്‍പ്പിച്ച്‌ കൊടുക്കപ്പെട്ടവരുമായ കുട്ടികളെ

ദത്തെടുക്കല്‍ പദ്ധതി മുഖാന്തിരം കുടുംബങ്ങളിലേക്ക്‌
പുനരധിവസിപ്പിക്കുന്നത്‌ സെൻട്രൽ അഡോപ്ഷന്‍ റിസോഴ്സ്‌
അതോറിറ്റി പുറപ്പെടുവിച്ച അഡോപ്ഷന്‍ റഗുലേഷന്‍ പ്രകാരമാണ്‌.
ദത്തെടുക്കല്‍ മേഖല സുതാര്യമാക്കുന്നതിന്റെ ഭാഗമായാണ്‌ സെൻട്രൽ

അഡോപ്ഷന്‍ റിസോഴ്സ്‌ അതോറിറ്റി പ്രസ്തുത പ്രക്രിയ പൂര്‍ണ്ണമായും

ഓണ്‍ലൈന്‍ സംവിധാനത്തില്‍ നടപ്പിലാക്കിവരുന്നത്. ദത്തെടുക്കല്‍

നടപടിക്രമം വേഗത്തിലാക്കുന്നതിന്റെ ഭാഗമായി കോടതിയുടെ

അധികാര പരിധിയില്‍ നിന്ന്‌ ജില്ലാ മജിസ്‌ട്രേറ്റിന്റെ അധികാര

പരിധിയിലേക്ക്‌ മാറ്റി നിയമത്തില്‍ ഭേദഗതി വരുത്തിയിട്ടുള്ളത്‌.
സംസ്ഥാനത്ത്‌ ദത്തെടുക്കല്‍ പ്രവര്‍ത്തനങ്ങള്‍

ഏകേപിപ്പിക്കുന്നതിനായി സ്റ്റേറ്റ്‌ അഡോപ്ഷന്‍ റിസോഴ്സ്‌ ഏജന്‍സിയും

ജില്ലയില്‍ ജില്ലാ ശിശു സംരക്ഷണ യൂണിറ്റും പ്രവര്‍ത്തിച്ച്‌ വരുന്നുണ്ട്‌.
ദത്തെടുക്കല്‍ പ്രക്രിയയിൽ നിയമ ഭേദഗതി വരുത്തുന്നതിനുള്ള പൂര്‍ണ്ണ

അധികാരം ബാലനീതി നിയമപ്രകാരം സെൻട്രൽ അഡോപ്ഷന്‍

റിസോഴ്സ്‌ അതോറിറ്റിക്കാണ്‌.

സെക്ഷൻ ഓഫീസർ

